பிசிராந்தையார்
முன்னுரை

“பகுத்தறிவே மனிதனின் உயர்ந்த பண்பு” என்ற கொள்கையை இலக்கியத்தின் வழியாக மக்களிடம் விதைத்தவர் பாரதிதாசன். தமிழ், சமூகம், சமத்துவம், பெண்மையின் உயர்வு, அரசியல் விழிப்புணர்வு ஆகியவை அவரது படைப்புகளில் இணைந்து ஓடுகின்றன. அவரது கவிதைகளில் இயற்கை ஓவியம், எளிய சொற்களின் இனிமை, புதிய உவமைகள், சமூகப் புரட்சிச் சிந்தனைகள் ஆகியவை ஒருங்கிணைந்துள்ளன.
பிசிராந்தையார் 
பிசிராந்தையார் பாண்டிய நாட்டுப் புலவர், அப்போது பாண்டிய நாட்டை ஆட்சி செய்த கோப்பெருஞ்சோழன், சோழன் வீரத்திலும் பண்பிலும் வள்ளல் தன்மையிலும் சிறந்தவன். அவன் புகழைச் சோழநாட்டுப் புலவர்கள் பாடக் கேட்டுப் பிசிராந்தையார் தாம் நேரில் சந்தித்திராத போதிலும் அன்பும் நட்பும் கொண்டு இருந்தார். பிசிராந்தையாரை மையமாகக் கொண்டு பாண்டிய நாட்டில் நிகழ்ந்த ஒரு கொலைக் குற்றம் தொடர்பாகக் குற்றவாளியைக் கண்டுபிடிக்கும் முறை, பாண்டிய நாட்டின் சிறப்பு: நீதி, குற்றச் செயல் புரிவோர் இல்லா மாண்பு ஆகியவை இந்த நாடகத்தில் சிறப்பாகச் சித்திரிக்கப்பட்டிருக்கின்றன. மன்னன் அறிவுடை நம்பி சோழ நாட்டை ஆட்சி புரிந்த மன்னன்.
சோழ நாட்டு அரசியல் தொடர்பான சம்பவங்களைக் கதைக்களனாகக் கொண்டு, தந்தை - மகன் உறவு, அண்டை நாட்டார் உறவு ஆகியவற்றின் மேன்மைகளை மிக அழகாக இலக்கியத் தரத்தோடு இந்நாடகத்தில் சித்திரிக்கப்பட்டுள்ளது. இறுதியில் எல்லாம் அமைதியாகப் போரின்றி, இரத்தமின்றிப் பாசமிக்க உணர்வுகள் மேலோங்க நாடகம் நடத்திச் செல்லப்படுகிறது. கோப்பெருஞ்சோழன் வடக்கிருந்து உயிர் நீக்க அவர்தம் நண்பர் புலவர் பிசிராந்தையாரும் சோழன் இருக்குமிடம் வந்து உயிர் துறக்கிறார். பொத்தியார் என்ற சோழநாட்டுப் புலவரும் உயிர் துறக்கிறார்.
நட்பு உயிரினும் பெரிது என்பதை வலியுறுத்துகிறது அவர்கள் வாழ்க்கை அதை மிக நயம்பட சித்திரிக்கிறது இந்நாடகம், பாவேந்தரின் தமிழும், அவரின் தமிழ் நடையும், காட்சியமைப்பும், கதைக்கருவும் கச்சிதமாக அமைந்து, படிப்போர் மனத்தை ஈர்க்கும் என்பது திண்ணம்.
காலங்காலமாக வளர்ந்து வரும் தமிழ்மக்களின் சீரிய பண்பாடு நயத்தகு நாகரிகம், கலை மேம்பாடு, இலக்கிய ரசனை, அவர்கள் வாழ்ந்து காட்டிய வாழ்ககை மற்றும் வாழ்க்கை நெறியாக கடைப்பிடித்தவை ஆகிய அனைத்தையும் இந்நாடகத்தின் மூலம் பாவேந்தர் மிகச் சிறப்பாகப் படம்பிடித்துக் காட்டுகிறார்.
புரட்சிக் கவிஞர் பாரதிதாசன் அவர்கள் படைத்த பிசிராந்தையார் எனும் இந்த நாடக நூலுக்கு இந்திய அரசு சாகித்திய அக்கதெமி விருதும் பெருந்தொகையும் வழங்கிச் சிறப்பித்துள்ளமை தமிழ்ப் பெருமக்கள் அனைவருக்கும் பெருமை அளிக்கும் செய்தி அத்துடன் அவர் பிறந்த புதுவை மாநிலத்தில் அரசு சிலை எழுப்பி மரியாதை செய்துள்ளமை மேலும் ஒரு சிறப்பு. தமிழுக்குச் சிறப்புச் சேர்க்கும் இந்நாடக நூல் தமிழ் உலகு எல்லாம் பரவும் வகை செய்வோம். பாவேந்தரின் இந்நாடகம், மலேசியா கல்வி அமைப்பில், தமிழ் இலக்கியப் பாட நூல்களுள் ஒன்றாகப் பரிந்துரைக்கப்பட்டுள்ளமை மகிழ்ச்சிக்குரிய செய்தியாகும். 

பின்னணி
பிசிராந்தையார் எனும் இந்த நாடகம் புறநானூற்றுப் பாடல்களின் அடிப்படையில் எழுதப் பெற்றது ஆகும். புறநானூறு மூன்றாம் சங்கத்தைச் சேர்ந்த எட்டுத்தொகை நூல்களுள் ஒன்றாகும். புரட்சிக்கவிஞர் பாரதிதாசன் படைத்த இந்த நாடகம் பாண்டிய நாட்டையும் சோழ நாட்டையும் கதைக் களங்களாகக் கொண்டுள்ளது. தமிழரின் மொழி வளமையையும் பண்பாட்டுச் செழுமையையும் ஆட்சி, வீரம், கொடை நட்பு முதலானவற்றின் சிறப்புகளையும் இந்த நாடகம் வெளிப்படுத்துகின்றது.
அறமும் உயர் நட்பும்
தமிழைத் தனது உயிர்முச்சாகக் கொண்டு வாழ்ந்தவர் பாவேந்தர் பாரதிதாசன். இவரது கைவண்ணத்தில் உருவானதே பிசிராந்தையார் நாடகம். அறமும் உயர் நட்பும் என்பதே இந்நாடகத்தின் கருப்பொருளாகும். இந்நாடகம் சிறந்த படிப்பினைகளைக் கொண்டுள்ளது. அவ்வகையில், நல்ல நட்பைப் போற்ற வேண்டும் என்பது பிசிராந்தையார் நாடகத்தின் சிறந்த படிப்பினைகளுள் ஒன்றாகும். சான்றாக, பாண்டிய நாட்டைச் சார்ந்த புலவர் பிசிராந்தையாரும் சோழ நாட்டு மன்னன் கோப்பெருஞ் சோழனும் காணாமலே ஆழ்ந்த நட்பு கொள்கின்றனர். 
இவர்கள் நட்பு உடலால் நெருங்காமல் உள்ளத்தால் நெருங்கியதாக உள்ளது. தன் பிள்ளைகள் ஆட்சியைப் பீடிக்க செய்த சதிநாச வேலைகளை அறிந்து உள்ளம் வெந்து வடக்கிருந்து இறக்க கோப்பெருஞ்சோழன் முடியெடுத்த பொழுது, தம் அருகில் பிசிராந்தையாருக்கும் ஓரிடம் தயார் செய்யுமாறு வேண்டுகிறான். பிசிராந்தையார் வடக்கிருக்க சம்மதிப்பாரா எனச் சான்றோர் ஒருவர் வினாத் தொடுக்க, தான் துயர் கொண்டு யாடி கிடக்கின்ற இந்த நேரத்தில் தன்னைக் காண தன் நண்பன் கண்டிப்பாக வருவார் எனத் தங்கள் நட்பின் ஆழத்தைக் கூறுகிறான்.
 அங்கிருந்த பொத்தியார் எனும் புலவரும் பிசிராந்தையாரின் வருகை குறித்து ஐயம் கொள்கிறார் ஏனெனில், அவர்கள் இருவரும் சந்தித்ததோ, கேட்டதோ இல்லை என்கின்றார் அச்சமயம் யானை வரும் குறிப்பை அறிந்த மன்னன், பிசிராந்தையார் வருகிறார் எனக் கூறுகிறான் அவனது கூற்றும் உண்மையாகிறது. இதனைக் கண்ட புலவர் பொத்தியார் பெரும் வியப்பில் ஆழ்கிறார். எனவே, 'தால்நயம் போலும் பண்புடையாளர் தொடர்பு' என்பதற்கிணங்க நல்ல நட்பைப் போற்றி வாழும் திறம் சமுதாயத்தில் மேம்பட வேண்டும்.
மேலும், உதவும் மனப்பான்மை அவசியம் இந்நாடகத்தின் படிப்பினையாக விளங்குகிறது. இதற்குச் சான்றாகப் பிசிராந்தையார் திகழ்கிறார். எடுத்துக்காட்டாக, பிசிராந்தையார் காலையில் வரச்சொல்லியிருந்த மேற்படியார் என்ற புலவர் பிசிராந்தையாரின் வீட்டிற்கு மாலை நேரத்தில் வருகிறார். பிசிராந்தையார் தாமதமாக வந்ததற்கான காரணத்தை மேற்படியாரிடம் விசாரிக்கின்றார். அதற்கு மேற்படியார் தான் காலையில் வரமுடியாததற்கு வீட்டில் அரிசி வாங்க வருமானம் இல்லை எனவும் அதனால் தனக்கும் மனைவிக்குமிடையே தகராறு ஏற்பட்டதெனவும் தன் சோகக் கதையைக் கூறுகின்றார். இதைக் கேட்டுப் பிசிராந்தையார் உடனே தம் மார்பிலிருந்த கல்லிழைந்த பதக்கத் தொங்கலைக் கழற்றி மேற்படியாரிடம் கொடுத்து மனைவி மக்களின் பசியைப் போக்குமாறு வேண்டுகிறார் எனவே, பரிவுமிக்க சமுதாயம் உருவாக உதவும் மனப்பான்மை மேம்படுதல் அவசியம்.

இதுமட்டுமின்றி நீதியை நிலைநாட்ட வேண்டும் என்ற படிப்பினையையும் நாம் பெற சான்றாக, தன் மகன் இளங்கோச் சோழன் சாமர்த்தியமாகச் சோழநாட்டுப் போர்ப்படைகள் அலைத்தையும் தவ்வசப்படுத்தியுள்ளதைச் சிறுபடைத்தலைவனான உழுகைத்திறல் மூலம் கோப்பெருஞ் சோழன் அறிகிறான். சோழ இளவரசர்களோடு படைத்தலைவரான பரூஉத்தலையாரும் இருப்பதைக் கூறுகிறான். அதே வேளயில் படைத்தலைவன் அரசரை எதிர்க்கத் தயங்கியதாய் இளவரசர்கள் அவனுக்குத் தூண்டுதல் கொடுப்பதாக ஒற்றன் உலகன் மூலம் சோழன் தெரிந்து கொள்கிறான். நாட்டைக் காக்க வேண்டிய படைத்தலைவனும் தனது மக்களும் தனக்கு எதிராகச் செயல்படுவதை அறிந்த கோப்பெருஞ் சோழன் கடுஞ்சினம் கொள்கிறான். அவர்களின் மீதான பாசத்திற்கு அடிமையாகாமல் நீதியின்படி செய்த தவற்றிற்காக அவர்களை உடனே சிறைப்படுத்துமாறு கட்டளையிடுகிறான். எனவே, சமுதாயத்தில் அனைத்துத் தரப்பினரும் குறையில்லாமல் வாழ்வதற்கு நீதி நிலைநாட்டப்படுவது அவசியம்.

இதைத்தொடர்ந்து, தீர விசாரித்தப் பின்னரே முடிவெடுக்க வேண்டும் என்ற படிப்பினையையும் இந்நாடகம் பதியம் செய்துள்ளது. எடுத்துக்காட்டாக, பச்சைக்கிளி கொலை சம்பவத்திற்குத் தாங்கள்தான் காரணமெனத் தூயனும் மான்வளவனும் கூறுகின்றனர், எனவே அறிவுடைநம்பி பிசிராந்தையாரின் துணைகொண்டு இருவரிடமும் விசாரணை நடத்துகிறான். இருவரும் பச்சைக்கிளிக்கும் தங்களுக்கும் உள்ள தொடர்பை விளக்குகின்றனர். இறுதியில் பச்சைக்கிளியைக் கொன்றது அவள் கணவன் மான்வளவன் என்பதும் அதற்குத் தூண்டுதலாக இருந்தது அவளை ஒருதலையாகக் காதலித்த தூயன் என்பதும் தெரியவருகிறது.
 இருப்பினும், அறிவுடைநம்பி உடனே இருவரையும் உண்மை குற்றவாளிகளாகக் கருதவில்லை. குற்றம் செய்தவர்களை மறைக்க தாங்கள்தாம் குற்றவாளிகள் என்று இவர்கள் சொல்லிருக்கக் கூடிய வாய்ப்பு உள்ளதெனக் கருதுகிறான். எனவே இதைப் பற்றி மேலும் விசாரிக்க பச்சைக்கிளியின் பெற்றோர். மகள் பொன்னன் உடையப்பன், துடைப்பூ போன்றோரை வரவழைத்து அவர்களின் வாக்குமூலத்தையும் பெறுகிறான். இவர்களது வாக்குமூலம் தூயன், மான்வளவன் கூறிய தகவல்களோடு ஒத்துப் போகிறது எனவே, பச்சைக்கிளியின் கொலைச் சம்பவத்தின் உண்மை எந்தவொரு சந்தேகத்திற்கும் இடமில்லாமல் உறுதியாகிறது. எனவே, தீர விசாரித்தப் பின்னர் முடிசிவடுத்தலே தவறுகள் நடைபெறாமல் பாதுகாக்கும் என்பதை நாம் உணர வேண்டும்.

இறுதியாக, பிறர் நலத்தில் அக்கறை வேண்டும் என்ற படிப்பினையையும் இந்நாடகம் முன்வைத்துள்ளது. சான்றாக,பாண்டிய நாட்டுத் தலைநகராகிய மதுரையில் முன்னிரவு நேரத்தில் காற்றும் மழையும் பலமாக அடித்தன. அவ்வேளையில், யானையின் மேல் இருந்தபடி மக்களுக்கு எச்சரிக்கையூட்ட ஓர் உருவம் ஆராய்ச்சி மணியை அடித்தது. மணியோசைக் கேட்டு பாண்டிய மன்னன் அறிவுடை நம்பி நிலையறிய அரண்மனையிலிருந்து வெளியே செல்லப் புறப்படுகிறான். சிறிது நேரம் கழித்துக் காற்றும் மழையும் குறைகிறது. இயற்கை சீற்றத்தைப் பற்றி மக்களுக்கு எச்சரிக்கை விடுக்கும் வண்ணம் ஆராய்ச்சி மணியை அடித்தவர் பிசிராந்தையார் என்பது தெரிகிறது. பின்பு, புயல் மழையால் மக்கள் அடைந்த துன்பத்தைப் பார்வையிடுவதற்காகப் பிசிராந்தையார் மன்னனுடனும் மேற்படியாருடனும் செல்கின்றார். எனவே, சுயநலம் மேலோங்கி இருக்கும் இன்றைய உலகில் பிறர் மீது அன்பு செலுத்தும் பாங்கு அவசியம் என்ற படிப்பினையை நாம் உணர வேண்டும்.

ஆகவே, பிசிராந்தையார் நாடகம் மிகச் சிறந்த வாழ்வியல் விழுமியங்களை வாசகர்களுக்கு வழங்கியுள்ளது. பாராட்டுக்குரியது. இந்நாடகத்தை இளைய தலைமுறையினர் படித்து அதன் படிப்பினைகளை வாழ்க்கைப் பற்றுக்கோடாகக் கொள்வது நன்மை பயக்கும்.

நாடகத்தின் மொழிநடை 
பிசிராந்தையார் நாடகத்திற்கு மெருகூட்டும் மொழிநடைகளுள் இலக்கிய நடையும் ஒன்றாகும். இலக்கியநடை என்பது இலக்கிய நயத்தோடு ஆசிரியர் படைத்திருக்கும் வரிகளாகும். உதாரணமாக, பாண்டியநாட்டு அரண்மனை நிலாமுற்றத்தில் அரசனும் அரசியும் இரவின் இயற்கை அழகை இரசித்துக் கொண்டிருக்கின்றனர். அவ்வேளையில் திடீரெனச் சூழ்நிலை மாறி காற்றுப் பலமாக வீசுவதுடன் மழையும் பெய்யத் தொடங்குவதைக் கண்டு, "காற்றும் மழையும் கைக்கோர்த்து ஆடி மகிழ்ந்தபடி துடுக்குத் தனத்தையும் தொடங்கி விட்டன”.
என இலக்கிய நடையில் பேசி மகிழ்கின்றனர்.

இதுமட்டுமின்றி, சந்தநடையும் வாசகர்களைக் கவரும் சிறந்த மொழிநடையாக விளங்குகிறது. ஒத்த ஓசையுடைய சொற்களை அடுக்கிச் சுவைபடக் கூறுதலே சந்தநடையாகும். எடுத்துக்காட்டாக, பிசிராந்தையார் காலையில் வரச்சொல்லியிருந்த புலவர் மேற்படியார் மாலை நேரத்தில் வருகிறார். பிசிராந்தையார் தாமதமாக வந்ததற்கான காரணத்தை விசாரிக்கின்றார். அதற்கு மேற்படியார் தான் காலையில் வரமுடியாததற்கு வீட்டில் அரிசி வாங்க வருமானம் இல்லை எனவும் அதனால் தனக்கும் மனைவிக்குமிடையே தகராறு ஏற்பட்டதெனவும் தன் சோகக் கதையைக் கூறுகையில்,

"இரும்படி உன் நெஞ்சம் என்றேன்
 ஒரு பணம் தரும்படி கேட்டாள் 
அரிசி வாங்க வரும்படி யிருந்தால்தானே! 
திரும்படி உன் ஆத்தாள் வீட்டுக்கு என்றேன்"
என்ற கூற்று சந்தநடைக்குச் சான்றாக விளங்குகிறது.

மேலும், வசைமொழியையும் இந்நாடகத்தின் மொழிநடைகளும் ஒன்றாக நாடகாசிரியர் கையாண்டுள்ளார். வசைமொழி என்பது கோபத்தால் ஒருவரைத் திட்டுவதாகும் சான்றாக, தன் தந்தையின் அரசாட்சியைப் பறிக்கத் திட்டமிட்ட இளங்கோச் சோழன், சோழநாட்டுக்கும் பாண்டிய நாட்டுக்கும் பகை ஏற்படும் வகையில் பொய்யான ஓலையைத் தயாரித்துப் பாண்டியனுக்கு அனுப்புகிறான். பாண்டியனுக்கு அறிவில்லை, ஆட்சித்திறமில்லை, நல்ல நெறியில்லை என்றதோடு ஆட்சியைத் தன்னிடம் ஒப்படைக்க வேண்டும் அல்லது போருக்கு வர வேண்டும் என எழுதப்பட்ட நிலையைக் கண்ட பாண்டியன் அறிவுடைநம்பி

'நாலும் படையுடன் இதோ வந்துவிட்டேன், 
இழித்துப் பேசிய சோழன் வாயைக் 
கிழித்துப் போடுகின்றேன்"
எனக் கடுங்கோபத்துடன் பேசுவது வசைமொழியாக அமைகிறது.

நாடகத்தின் உத்திமுறை 
பிசிராந்தையார் நாடகத்தின் உத்திகளுள் நனவோடை உத்தியும் ஒன்றாகும். நனவோடை உத்தி என்பது கதைப்பாத்திரம் தனது மனக்கண்வழி காணுகின்ற காட்சியாகவோ அல்லது எண்ணத்தின் பதிவாகவும் அமைகிறது. எடுத்துக்காட்டாக, பெட்டியில் படுகொலை செய்யப்பட்ட கர்ப்பிணி பெண்ணின் உடல் கிடைக்கப்பெற்ற சம்பவம் மன்னன் அறிவுடை நம்பியை நிலைகுலைய வைக்கிறது. எல்லாரும் நல்லவர் எல்லாரும் செல்வர் என்ற நிலையில் நல்லாட்சிக்கு உதாரணமாக விளங்குகின்ற தன்னுடைய நாட்டில் இப்பாதகச் செயல் களங்கத்தை ஏற்படுத்தியதை எண்ணி,


"மேலுக்கு அமைதி, உட்புறம் குமுறல் தெருவில் நடிப்பு
திரைமறையில் கொலைக்கான சூழ்ச்சிகள்' எனத் தனக்குள்ளே வெம்புகிறான்.

மேலும், ஓலை உத்தியும் இந்நாடகத்திற்கு வலு சேர்த்துள்ளது. ஓலை உத்தி என்பதானது, ஓலையின்வழி கதையை நகர்த்திச் செல்வதாகும். சான்றாக, தன் தந்தையின் அரசாட்சியைப் பறிக்கத திட்டமிட்ட இளங்கோச் சோழன், சோழநாட்டுக்கும் பாண்டிய நாட்டுக்கும் பகை ஏற்படும். வகையில் சோழன் எழுதியதுபோல் பொய்யான  ஓலையைத் தயாரித்துப் பாண்டியனுக்கு அனுப்புகிறான். 

அறமில்லை, ஆட்சித் திறமில்லை உம்மிடத்தில்!
உன் ஆட்சியை என்னிடம் ஒப்படைக்க வேண்டும்.
இல்லையானால் போருக்கு வருக"

எனத் தன்னை இகழ்ந்துரைக்கும் அவ்வோலையைப் படித்த பாண்டியன் அறிவுடைநம்பி கடுங்கோபத்திற்கு ஆளாகிறான். உடனே அமைச்சரைப் படைதிரட்டக் கட்டளையிடுகிறான்.

இதுமட்டுமல்லாமல், பாடல் உத்தியும் இந்நாடகத்தில் நிறைய பயன்பட்டுள்ளது. பாடல் உத்தி என்பது பாடல்களின் வழி கதையை நகர்த்திச் செல்லவதாகும். உதாரணமாக, பாண்டிய நாட்டில் கடுமையான புயல் மழை ஏற்பட்டு துய்கிறது இரவு வீடு திரும்பாத தன் கணவன் உடையப்பனைத் தேடி ஓடைப்பூ வருகிறாள். குட்டையில் உடையப்பன் வலை வீசி மீன் பிடிக்கின்றான். ஆனால், ஒரு மீன் கூட அகப்படவில்லை. ஓடைப்பூ அவளை வீட்டுக்கு அழைக்கின்றாள். ஒரு மீன் பிடிக்காமல் வீட்டுக்கு வரமாட்டேன் என்கின்றான். மேலும், அன்று மட்டும் மீன் கிடைக்காவிட்டால் உயிரை விடப்போவதாக உடையப்பன் கூறுகின்றான் இதைக் கேட்ட ஓடைப்பூ,

வலையில் வந்து சேரவேண்டும்.
வாழும்படி செய்ய வேண்டும், மீன்களே 
என்னை வாழும்படி செய்ய வேண்டும் மீன்களே" என ஓடைப்பூ பாடுவது இதற்கான சான்றாகும்.

இடப்பின்னணி 
சிற்றூரின் தோப்பு பிசிராந்தையார் நாடகத்தின் முக்கிய இடப்பின்னணியாக விளங்குகிறது. பாண்டிய நாட்டில் ஏற்பட்ட கடும் புயல் மழைக்குப் பிறகு மக்களின் நிலை காண மன்னன் அறிவுடைநம்பி, பிசிராந்தையார், மேற்படியார் ஆகிய மூவரும் நகர்வலம் வருகின்றனர். அப்போது, ஒரு தோப்பில் உள்ள குட்டையில் உடையப்பன் என்ற மீனவன் வலை வீசி மீன் பிடிக்க முனைவதையும் அருகில் அவன் மனைவி ஒடைப்பூவையும் காண்கின்றனர். மீன் கிடைக்காவிட்டால் தான் இறக்கப் போவதாக உடையப்பன் மனம் நொந்து பேசுகிறான். கடைசியாக வீசிய வலையில் ஒரு பெரிய பெட்டி சிக்குகிறது. அதனை இழுக்க பிசிராந்தையாரும் மேற்படியாரும் உதவுகின்றனர். பெட்டியைத் திறத்து பார்க்கும்போது அதனுள் பெரிய புண்களோடு ஒரு கர்ப்பிணிப்பெண்ணின் பிணம் காணப்படுகிறது.

மேலும் ஆய்வு மன்றமும் இந்நாடகத்தின் இடப்பின்னணிகளுள் ஒன்றாகத் திகழ்கிறது. எடுத்துக்காட்டாக, பச்சைக்கிளி கொலை சம்பவத்திற்குத் தாங்கள்தான் காரணமெனத் தூயனும் மான்வளவனும் கூறுகின்றனர். (எனவே அறியுடைநம்பி பிசிராந்தையாரின் துணைகொண்டு இருவரிடமும் விசாரணை நடத்துகிறான். இருவரும் பச்சைக்கிளிக்கும் தங்களுக்கும் உள்ள தொடர்பை விளக்குகின்றனர். இறுதியில் பச்சைக்கிளியைக் கொன்றது அவள் கணவன் மான்வளவன் என்பதும் அதற்குத் தூண்டுதலாக இருந்தது அவளை ஒருதலையாக காதலித்த தூயன் என்பதும் தெரியவருகிறது. இருப்பினும், குற்றம் செய்தவர்களை மறைக்க தாங்கள்தாம் குற்றவாளிகள் என்று இவர்கள் சொல்லிருக்கக் கூடிய வாய்ப்பு உள்ளதெனக் கருதுகிறான். எனவே, இதைப் பற்றி மேலும் விசாரிக்க பச்சைக்கிளியின் பெற்றோர், மகன் பொன்னன், உடையப்பன், ஒடைப்பூ போன்றோரை வரவழைத்து அவர்களின் வாக்குமூலத்தையும் பெறுகிறான். இவர்களது வாக்குமூலம் தூயன், மான்வளவன் கூறிய தகவல்களோடு ஒத்துப் போகிறது. எனவே பச்சைக்கிளியினைக் கொலைச் செய்தது மான்வளவன்.

மேலும், வடக்கிருத்தல் இடமும் இந்நாடகத்தின் இடப்பின்னனியாக உள்ளது. சான்றாக தன் பிள்ளைகள் ஆட்சியைப் பிடிக்க செய்த சதிநாச வேலைகளை அறிந்து உள்ளம் நொந்து வடக்கிருக்க துணிகிறான். பிசிராந்தையாருக்கும் ஓரிடம் தயார் செய்யுமாறு வேண்டுகிறான். பிசிராந்தையார் வடக்கிருக்க இந்த நேரத்தில் தன்னைக் கான தன் நண்பன் கண்டிப்பாக வருவார் என உறுதியாகக் கூறுகிறான் ஏஅவஇருவரும் சந்தித்ததோ கேட்டதோ இல்லை என்கின்றார். அச்சமயம் யானை வரும்  குறிப்பை அறிந்த மன்னன் பிசிராந்தையார் வருகிறார் எனக் கூறுகிறான். பிசிராந்தையார்  கோப்பெரும் சோழனை ஆரத்தழுவிக் கொள்கிறார். உயிர் துறக்கின்றனர். இதனைக் கண்ட பலரும் வியப்பில் ஆழ்கின்றனர். 

சமுதாயப்பின்னணி 
புலவர் சமுதாயம் பிசிராந்தையார் நாடகத்தின் முக்கிய சமுதாயப் பின்னணியாக விளங்குகிறது. பிசிராந்தையார், மேற்படியார், புலவர் புல்லாற்றூர் எயிற்றியனார் போன்றோர். இந்நாடகத்தில் புலவர்களாக வலம் வருகின்றனர் இவர்களுள் பிசிராந்தையார், புல்லாற்றூர் எயிற்றியனார் போன்றோர் அரசவைப் புலவர்களாக விளங்குவதுடன் அரசனுக்கு அறவுரை வழங்குபவர்களாகவும் திகழ்கின்றனர். உதாரணமாக, தனது பிள்ளைகளான இளங்கோச் சோழனும் செங்கோச் சோழனும் படைத்தளபதி பருஉத்தலையாருடன் கூட்டுச்சதி செய்து, தனது அரசாட்சியைக் கைப்பற்ற முயலுவதை அறிந்து கடுஞ்சினம் கொண்டு அவர்களைக் கொல்ல எழுகிறான். ஆனாலும், புல்லாற்றூர் எயிற்றியனார் அவனைப் பொறுமை காக்கும்படி கூறித் தம் சொந்த மக்களை எதிர்ப்பது அறம் ஆகாது என்கிறார். அதனால், நாட்டுக்கும் மன்னனுக்கும் பரம்பரைக்கும் இழிவு வந்தே தீரும் என அறம் பற்றி எடுத்துக் கூறுகிறார். புலவரின் தக்க ஆலோசனையைச் சீர்த்தூக்கிப் பார்த்த கோப்பெருஞ் சோழனும் தன் எண்ணத்தை மாற்றிக் கொள்கிறான்.

மேலும், அரசர் சமுதாயமும் இந்நாடகத்தின் சமுதாயப் பின்னணியாக அமைந்துள்ளது. பாண்டிய மன்னன் அறிவுடைநம்பியும் சோழ மன்னன் கோப்பெருஞ் சோழனும் இந்நாடகத்தில் வலம் வருகின்றனர். வீரம், நீதி வழுவா ஆட்சித்திறம், மக்கள் நலத்தில் அக்கறை, சான்றோரின் அறவுரை கேட்டல் என ஓர் அரசனுக்கு அமையப்பெற வேண்டிய அனைத்து அம்சங்களையும் இருவரும் கொண்டிருக்கின்றனர். சான்றாக, பாண்டிய மன்னன் அறிவுடைநம்பி பிசிராந்தையாரின் அறவுரையின் பேரில் தன் நாட்டில் எல்லாரும் நல்லவர் எல்லாரும் அறம் செய்வர் என்ற நிலையை உருவாக்கி ஆட்சி செய்கிறான். இந்நிலைக்கு மாசு ஏற்படும் வகையில் பச்சைக்கிளியின் கொலை சம்பவம் அமைந்ததால் அவ்வழக்கிற்கு நீதி கிடைக்க தீவிரமான விசாரணையில் இறங்குகிறான். இல்லையென்றால் தன் உயிரையம் மாய்த்துக் கொள்ள முடிவெடுக்கிறான், அதே வேளையில் கோப்பெருஞ் சோழனோ, நாட்டைக் காக்க வேண்டிய படைத்தலைவலும் தமது மக்களும் தனக்கு எதிராகச் செயல்படுவதை அறிந்தபோது அவர்களின் மீதான பாசத்திற்கு அடிமையாகாமல் நீதியின்படி செய்த தவற்றிற்காக அவர்களை உடனே சிறைப்படுத்துமாறு கட்டளையிடுகிறாள்.
இதுமட்டுமல்லாது, நாட்டுப்பற்று கொண்ட சமுதாயமும் இந்நாடகத்திற்குச் சிறப்பு சேர்க்கிறது. உதாரணமாக, பிசிராந்தையார் பாண்டிய நாட்டு மக்கள் நல்லவர்களாகவும் செல்வர்களாகவும் இருந்தால்மட்டும் போதாது அவர்கள் தங்களைத் தற்காத்துக் கொள்ளும் பக்குவம் பெற்ற வல்லவர்களாகவும் இருத்தல் அவசியம் என்பதை அனைவருக்கும் உணர்த்த விழைகிறார். எடுத்துக்காட்டாக, வழக்கு விசாரணையில் இறந்த பச்சைக்கிளியின் மரப்பாவை காட்டப்பட்டு மான்வளவனும் தூயனும் குற்றவாளிகள் என உறுதி செய்யப்படுகிறது. அவ்விருவரும் தங்கள் தவற்றை உணர்ந்து தண்டனை தருமாறு வேண்டினாலும் பாண்டிய மன்னன் அறிவுடை நம்பி அவர்களை மன்னித்து விடுதலை செய்ய தீர்ப்பு வழங்குகின்றான். இச்சமயத்தில், பிசிராந்தையார் பச்சைக்கிளியை எடுத்துக்காட்டாகக் காட்டி, மக்கள் நல்லவராகவும் செல்வராகவும் இருப்பது மட்டுமின்றி தீயவர்களை எதிர்த்துப் போராடி தங்களைத் தற்காத்துக் கொள்ளும் வல்லவராகவும் இருக்க வேண்டும் என மக்களுக்குச் சுட்டிக்காட்டுகிறார்.
நாடகத்தின் கதைப்பின்னல் 
பிசிராந்தையார் நாடகத்தின் தொடக்கமாக, பிசிராந்தையார், கோப்பெருஞ்சோழன் நட்பின் திறம் அமைகிறது. சோழ நாட்டைச் சேர்ந்த புதுப்புலவர் பிசிராந்தையாரைக் காண அவரது வீட்டிற்கு வருகிறார். அங்குப் பிசிராந்தையார் தன் பேரனைக் 'கோப்பெருஞ்சோழன்' என அழைப்பதைக் கேட்டு வியப்புக்குள்ளாகிறார். தன் சந்தேகத்தைப் புலவரிடம் கேட்கிறார். அதற்குப் புலவர், பிசிராந்தையாரும் சோழ நாட்டு மன்னன் கோப்பெருஞ்சோழனும் ஒருவரை ஒருவர் காணாமலே உளமார்ந்த நட்புக் கொண்டிருப்பதை விளக்கி அவர்தம் நட்பின் மேன்மையை உணர்த்துகிறார்.

தொடர்ந்து, இந்நாடகத்தின் வளர்ச்சியானது பாண்டிய நாட்டில் ஏற்பட்ட புயல் மழையால் ஏற்பட்ட பாதிப்புக்கு இட்டுச் செல்கிறது. திடீரென ஏற்பட்ட புயல் மழையைத் தொடர்ந்து மக்களுக்கு எச்சரிக்கைவிடுக்கும் வண்ணம் பிசிராந்தையார் ஆராய்ச்சி மணியோசை எழுப்புகிறார். ஆபத்தை உணர்ந்த பாண்டிய மன்னன் அறிவுடை நம்பியும் அரண்மனையைவிட்டு வெளியே வருகிறான். புயல் மழை ஓய்ந்த பிறகு மன்னன், பிசிராந்தையார், புலவர் மேற்படியார் ஆகிய மூவரும் பாதிக்கப்பட்ட மக்களின் நிலை அறிய நகர்வலம் வருகின்றனர். அங்குள்ள தோப்புக் குட்டையில் உடையப்பன் எனும் மீளவனின் வலையில் பெட்டி ஒன்று சிக்குவதைக் காண்கின்றனர். அப்பெட்டியைத் திறந்து பார்க்கையில் வெட்டுக்குத்துகளால் மரணமடைந்த கர்ப்பிணி பெண்ணின் உடலைக் கண்டு அதிர்ச்சியடைகின்றனர் அப்பெண்ணின் கொலை சம்பவத்தில் ஈடுபட்ட குற்றவாளியைக் கண்டுபிடிக்க விசாரணை நடக்கிறது. கொல்லப்பட்டவள் பச்சைக்கிளி என்றும் அக்கொலையைச் செய்தவன் மான் வளவன் என்றும் தூண்டியவன் சோழ நாட்டானாள தூயன் எளவும் தெரியவருகிறது. இருவரும் குற்றத்தை உணர்ந்ததால் பாண்டிய மன்னை அவர்களை மன்னித்துவிடுகிறான்.

பிசிராந்தையார் நாடகத்தில் சிக்கல் சோழ நாட்டில் உருவாகிறது. பச்சைக்கிளி கொலை வழக்கைத் தனக்குச் சாதகமாக்கி தன் தந்தை கோப்பெருஞ்சோழனின் அரசாட்சியைக் கைப்பற்ற இளங்கோச் சோழன் சூழ்ச்சி செய்கிறான். அவ்வகையில், மாறுவேடம் தரித்துப் பிசிராந்தையாரைச் சந்திக்கிறான். பாண்டிய நாட்டில் சோழ நாட்டான் ஒருவன் பெண்னைக் கொலை செய்து நாட்டின் அமைதியைச் சீர்குலைத்துள்ள நிலை ஏற்படுவதற்குக் கோப்பெருஞ் சோழனின் தவறான ஆட்சி முறையே காரணமென அவதூறு கூறுகிறான். மன்னனின் இந்த நிலைக்கு அவரின் முதுமையே காரணமாக இருப்பதால் மகனிடம் ஆட்சிப் பொறுப்பை ஒப்படைக்க மக்கள் கூறினாலும் அதற்குச் செவிசாய்க்க வில்லையெனவும் இகழ்ந்துரைக்கிறான். பேசியவன் பேச்சிலேயே அவன் மாறுவேடத்தில் இருக்கும் இளங்கோச் சோழன் எனப் பிசிராந்தையார் அடையாளம் கண்டு கொண்டு அவனுக்குத் தக்க பதிலடி கொடுக்கிறார்.

இந்நாடகத்தின் உச்சம் கோப்பெருஞ் சோழனின் புதல்வர்கள் தந்தைக்கு எதிராகப் போருக்குத் தயாராவதைக் குறிக்கிறது. இளங்கோச் சோழன் தன் தம்பி செங்கோச் சோழனுடன் சேர்ந்து பொய்யான ஓலை தயாரித்துப் பாண்டிய நாட்டுக்கும் சோழ நாட்டுக்கும் போர் மூளைக்க தீவிரமாகச் செயல்படுகிறான். பாண்டியன் போர் தொடுக்க வருகிறான் எனப் பொய்யுரைத்துச் சோழப்படை அனைத்தையும் தன்வசப்படுத்துவதோடு படைத்தலைவன் பருஉத்தலையாரையும் தன் பக்கம் இழுத்துக் கொள்கிறான். பின்னர் சோழனைப் பதவி விலகி, ஆட்சியை இளங்கோச் சோழனிடம் ஒப்படைக்குமாறு இறுதிச் செய்தி அனுப்புகின்றனர். இதனால் கோப்பெருஞ் சோழன் கடுங்கோபம் கொண்டு மீதமிருக்கும் சிறுபடையைக் கொண்டு எதிர்க்க போருக்குத் தயாராகிறான்.


தொடர்ந்து, இந்நாடகத்தின் சிக்கல் அவிழ்ப்பானது இளங்கோச்சோழனின் சதித்திட்டங்களின் முறியடிப்பைத் தெரிவிக்கின்றன. இளங்கோச் சோழன் அனுப்பிய பொய்யான ஓலையைப் பாண்டியன் அறிவுடைநம்பி முதலில் உண்மையென நம்பி சோழனுக்கெதிராகத் தனது படையையும் தயார்படுத்துகிறான். ஆனால், பிசிராந்தையாரின் பாடலின் மூலம் சோழன் மிக உயர்ந்தவன் என்பதறிந்து தனது எண்ணத்தை மாற்றிக் கொள்கிறான். இதனிடையே, பாண்டியனின் பெரும்படையையும் கோப்பெருஞ் சோழனின் சிறுபடையையும் மோதவிட்டுத் தன் படையை பின்வாங்க வைக்க பருஉத்தலையார் திட்டம் தீட்டுகிறார். இதனால் சோழனின் சிறுபடை தோற்கும், இளங்கோச் சோழன் அரியணை ஏறலாமென நினைக்கின்றார். ஆனால், நினைத்தபடி நடக்காமல் இளங்கோச் சோழனின் படை நடுவில் மாட்டிக் கொள்கிறது. சோழன் மகன்களும் படைத்தலைவனும் மாற்றுடையோடு சிறார்ப் பொது விடுதியில் ஒளிந்து கொள்கிறார்கள். கோப்பெருஞ்சோழன் அவர்களைச் சிறைபடுத்தும்படி சிறுபடையிடம் கட்டளையிடுகிறான். அவளது கட்டளை பிறப்படவே இளவரசர்களைக் கொல்ல வாளேந்துகிறான். ஆனால், புலவர் புல்லாற்றூர் எயிற்றியனார் சொந்த பிள்ளைகளைக் கொல்வது அறமாகாது என அறவுரைக் கூற தன் முடிவைக் கைவிடுகிறான்.
இறுதியாக, இந்நாடகத்தின் முடிவு வடக்கிருத்தலை மையமிட்டுள்ளது. கோப்பெருஞ் சோழன் வடக்கிருந்து உயிர் துறக்க முடிவெடுக்கிறான். சோழ மன்னி, அமைச்சர் எனப் பலரும் வடக்கிருத்தலைக் கைவிடக் கூறியும் கோப்பெருஞ் சோழன் தன் முடிவில் உறுதியாக உள்ளான். தம் அருகில் தம் நண்பர் பிசிராந்தையாருக்கும் ஓரிடம் தயார் செய்யுமாறு வேண்டுகிறான். வடக்கிருக்கும் செய்தி பிசிராந்தையாரை எட்ட அவர் அழுதுகொண்டே சோழ நாட்டுக்குச் செல்கிறார். அங்கே கோப்பெருஞ் சோழனை முதற்முறையாகச் சந்திக்கிறார். பிசிராந்தையார் வருவாரா என ஐயம் கொண்டிருந்தவர்கள் பலரும் அவர்களது உள்ளார்ந்த நட்பை எண்ணி வியக்கின்றனர். அறமில்லா நாட்டில் தான் வாழ விரும்பவில்லை எனக் கூறி புலவர் பொத்தியாரும் அவர்களுடன் வடக்கிருக்கிறார். தங்கள் தவற்றை உணர்ந்த சோழனின் புதல்வர்கள் வடக்கிருக்கும் இடத்திற்கு வந்து தந்தையிடம் மன்னிப்புக் கேட்கின்றனர். ஆனால், அதற்கு முன்னரே மூவரின் உயிரும் பிரிந்திருக்கிறது. பிசிராந்தையார் கோப்பெருஞ்சோழனின் நட்பு உலகம் உள்ள வரை வாழும்; நல்லறமும் வாழும் என மக்கள் அவர்களைப் போற்றுகின்றனர்.

ஆகவே, பிசிராந்தையார் நாடகத்தின் கதைப்பின்னல் வாசகர்களைக் கவரும் கண்ணம் பாரதிதாசன் அமைத்துள்ளார். தமிழர் பண்பாட்டு, வாழ்வியல் கூறுகளைக் கதையோட்டத்திற்கு ஏற்ப அமைத்திருக்கும் பாரதிதாசனின் பாங்கு பாராட்டத்தக்கது. இன்றைய இளைய தலைமுறை இந்நாடகத்தைப் படித்துப் பலன் பெற வேண்டியது அவசியமாகும்.
 முடிவாக,
கோப்பெருஞ்சோழன் வடக்கிருந்து உயிர் நீக்க முடிவு செய்கிறார். பிசிராந்தையாருக்குச் செய்தி அனுப்பச் சொல்கிறார். சோழ மன்னன் தன் பிள்ளைகளை மன்னிக்க வேண்டியும், அறத்துக்கே முதலிடம் என்று மறுத்துவிடுகிறார். 
“உயிரை விடும் நோக்கத்துடன்
வடக்கு நோக்கி உண்ணா நோன்பிருந்து
உயிர் விடுதல்.” 
தாங்கள் வடக்கிருப்பது பிசிராந்தையாருக்குத் தெரியாது. எனவே அவர் ‘வரமாட்டார்’ என்று சான்றோர்களும் புலவர்களும் தெரிவித்தனர். கோப்பெருஞ்சோழனோ, பிசிராந்தையார் உறுதியாக வருவார் என்று நம்பினான்.
சோழ மன்னர் செய்தி அறிந்த பிசிராந்தையார் தம் தூய நட்புக்காகச் சோழனுடன் வடக்கிருந்து உயிர் துறக்கச் சோழ நாடு வந்து சேர்கிறார். வடக்கிருத்தலில் புலவர் பொத்தியாரும் இணைந்து கொள்கிறார். மூவரும் அறத்தின் பொருட்டும் தூய நட்புக்காகவும் உண்ணா நோன்பிருந்து உயிர்துறக்கின்றனர். சோழனின் மக்கள் இளங்கோச் சோழனும் செங்கோச்சோழனும் தங்கள் குற்றத்தை உணர்ந்து மன்னிப்புக் கோருகின்றனர். தொழுது நிற்கின்றார்கள் பொத்தியார் வியப்பில் ஆழ்கின்றார்.
பொத்தியார்:
எதனினும் இவன் பெற்ற தலைமை. பெரிய தலைமையையுடைய கோப்பெருஞ் சோழன் தனக்குள்ள சிறப்புக்களை எல்லாம் துறந்து வடக்கிருத்தற்கு வரத் துணிந்ததை நினைக்க வியப்பு! வேற்றரசனால் காக்கப்பட்டும். புகழே பெரிதென எண்ணியும், இந்தப் பிசிராந்தையார் கோப்பெருஞ் சோழனின் துன்பப் போதில் இவ்விடத்தில் வந்தது வியப்பினும் வியப்பே! இவ்வாறு பிசிராந்தையார் வருவார் என்று துணிந்து சொன்ன வேந்தன் மேன்மையும் அவ்வாறு வேந்தன் கூறியது பழுதுபடாது வந்த பிசிராந்தையாரின் அறிவும் வியக்குந்தோறும் அவ்வியப்பு வளர்கின்றது!

ஆதலால் தன் செங்கோல் செல்லாத இடத்திலும் சென்றேன் என்ற நெஞ்சுடையானை இழந்தால் இந்த நாடு இடும்பையுறாதோ? இரங்கத்தக்கது அதுதான்!
என்று கூறி, புலவர் பொத்தியாரும் மூன்றாவதாக ஓர் இடந்தேடி வடக்கிருக்கலானார்.

கோப்பெருஞ்சோழன்: உண்ணோம் உணவு பருகோம் ஒருதுளிநீர் எண்ணோம் உலகை இனி.
பிசிராந்தையார்: இனித்திருக்கும் எங்கள் சாவும்! எமக்குத் தனித்திருக்கும் வாய்ப்பளிப்பீர் சற்று.
புலவர் பொத்தியார்: சாவோம் ஒருநாளும் சாவாமை காண்கின்றோம் நோவாது செல்க நும் வீடு.
(அனைவரும் நீங்கா உயிரோடு நீங்குகின்றார்கள் என்பில் ஒட்டிய தசையுடம்புகள் மூன்று மட்டும் அங்கே)

இளங்கோச்சோழன்; தன் தம்பியுடன் கூட வந்து தந்தையின் திருவடி பற்றிக் கொண்டு
உலகமெல்லாம் புகழும் நும் ஆட்சியை ஒழித்திடக் கலகம் செய்தோம்! கலகம் செய்தோம்! சிறியேம் பெரும்பிழை செய்தோம்! பெரியீர் பொறுத்தருள் புரிக, பொறுத்தருள் புரிக! இந்த உலக மக்கள் எம்மைக் கொத்திக் கொலைசெய்யா திருக்கத் தந்தையிர் வடக்கிருத்தலை விடத்தான் வேண்டும். தீவீர் உயிர்விட நினைத்ததற்கு யாமே காரணம் என்று ஞாலம் எண்ணிற்று, யாமினி வாழ்வதெங்கே? வாழினும் யாம்கொள் ஆட்சி வாழவிடுமோ நும்பெரு ஞாலமே?

கோப்பெருஞ்சோழனின் திருவடியில் கிடந்த இரண்டு தலைகள் நிமிர்கின்றன. தந்தை முகத்தை நோக்குகின்றனர் மக்கள் இருவரும். பிசிராந்தையார் கோப்பெருஞ் சோழன் பொத்தியார் ஆகிய மூன்று உடல்கள் உயிர் அற்றுச் சாய்கின்றன.
மக்களிருவர்:
ஐயோ இறந்தாரே! உய்வ தெப்படி?
என்று அரற்றி விரைந்து ஓடுகின்றார்கள் மூன்றுடல்கட்டு முன் உலகம் கைகூப்பி நிற்கின்றது)
உலகம் பாடுகின்றது:
நண்புக் குயிர்தந்தான் நண்பு பெரிதென்றான் 
உண்மை உடையான் பிசிராந்தை நற்பெயர் 
தெண்ணிலவும் செங்கதிரும் உள்நாள் வாழியவே
 எண்ணுலவி நல்லறம் என்றென்றும் வாழியவே

நட்புக்கு இலக்கணமாகச் சொல்லப்படும்  பிசிராந்தையார்  கோப்பெருஞ்சோழன் வரலாற்று நிகழ்வை ,  பாரதியின் மீது கொண்ட பற்றால் பாரதிதாசனாக  மாறிய கனகசுப்புரத்தினம்  எழுதியது மிகப் பொருத்தம் தானே!

நன்றி!

